
 

      1. juni 2007  
 
Inatsisartut Suleriaasianni § 36 Imm. 1 aallaavigalugu matumuuna Naalakkersuisut makkuninnga  
apeqquteqqaateqarfiginiarpakka: 
           
Aningaasanut inatsimmi kontomi pingaarnermi nr 62.04.08-mut tunngatillugu, tassa su-
miiffinnut suliffissaqarfiusunut nuunnermut atatillugu tapiissutit pillugit Naalakkersuisu-
nut apeqquteqaatit. 
(Inatsisartunut ilaasortaq Lene Knüppel, Demokraatit) 
 
Tunngavigisaq: 
Inatsisartut Aningaasanik Inatsimmik suliaqarnerminnut atatillugu aalajangiunnikuuvaat 2007-
imi kr. 3.750.000,-  sumiiffinnut suliffissaqarfiusunut nuunnermut atatillugu tapiissutinut immik-
koortinneqassasut. Kiisalu Politikikkut Aningaasaqarnikkutllu 2007-imut nalunaarummi allaqqa-
voq Naalakkersuisut aaqqissugaanikkut politikkianni inuit sumiiffinnut suliffissaqarfiusunut nut-
sersinnaanerulernissaat qitiusunut ilaatinneqartoq. 
 
Tamanna tunuliaqutaralugu Naalakkersuisut natumuuna apeqquteqaatit makkua akissuteqaate-
qarfigeqqullugit qinnuvigissavakka: 
 
1. Innuttaasut  sumi najugaqarnissaannut ilusiliinermut tunngatillugu Naalakkersuisut aaqqissu-

gaanermut politikkiminni taamatut isikkuliisimanerminnut tunngatillugu suut pingaarnerut 
tunngavilersuutigaat? Naalakkersuisut  aaqqissugaanermut politikianut nutaamut suliffeqar-
neq nuttarsinnaanerusoq qitiusumik inissinneqarsimasunut ilaatinneqartumut tunngatillugu 
annertunerusumik paasisinneqarnissaq kissaatigineqarpoq. 

 
2. Inuiaqatigiit ineriartortut imminut akilersinnaanerusumik kiisalu aaqqissugaanermut naleq-

qussarsimasunut tunngatillugu Naalakkersuisut qanoq takorluugaqarpat? 
 
3.  Kontomi pingaarnermi 62.04.08-mi aningaasatigut pilersaarummi takuneqarsinnaavoq Ka-

laallit nunaanni sumiiffinnut allanut suliffisaqarfiusunullu suliartorniarlutik ingerlatsisut  
inuiaqatigiit aningaasaqarnerannut annertuumik tapersiutaasut oqaatigineqarpoq. Sulisartut 
najugaqarfinni aalajangersimasuni najugaqartut qinnuteqarnerini toqqanngitsuukkat, ima-
luunniit suliffissaqarfiusunut nuunnissamut atatillugu tapiissutinik atuisinnaanissamut periar-
fissaqarnngitsut qanoq piginnaasatigut qaffassarnissaannut iliortoqarnersoq, kiisalu inuiaqa-
tigiinni aningaasaqarnikkut naleqassusaat qanoq naatsorsorneqartarpa? 

 
4. Kontomi pingaarnermi 62.04.08-mi aningaasaliissutigineqarsimasuni ulloq manna tikillugu 

qassit atorneqareerpat? 
 
5. Kontomit pingaarnermit tassanngaaniit aningaasaliissutiniit tapiiffigineqarlutik ilaqutariit 

qassit suliffissaqarfiusunut nooreerpat, imaluunniit nuulerpat? 
 
6. Naalakkersuisut suli naatsorsuutiginerlugu 2007-imi ilaqutariit 50-t aaqqissuussinermik ta-

matuminnga atuinissaat piviusorsiortuusoq? 
 
7. Naalakkersuisut aaqqissuussinermik tamatuminnga piviusumik atuinermik qanoq ingerlat-

sippat? Tamatumunnga atatillugu kissaatigineqarpoq Nalakkersuisut suliffissaqarfiusunut 
nuunnissamut tapissuteqartarnermut aaqqissuussinermik atuinermut qinnuteqaatinik sulia-



 

qarnermi  toqqammavissaqarniarnermut atugassanik makkunannga suliaqarsimanerlutik nas-
suiaateqassasut: 

a. nalunaarut 
b. qinnuternermut immersugassat 
c. allat 

 
8. Naalakkersuisut 19. september 2006 nalunaarutigaat aaqqissussineq pillugu paasisitsiniaa-

nermik ukiut nikitsinnagit ingerlatsisoqassasoq. Paasisitsiniaaneq tamanna ingerlanneqarmat 
qanoq kinguneqarsimanersoq Naalakkersuisut qanoq nalilerpaat, tamatumalu kingorna su-
miiffinnut suliffissaqarfiusunut nuunnissamut atatillugu tapiiffigineqarsinnaanermik aaqqis-
suussinerup periarfissai pillugit innuttaasunut, suliffeqarfinnut kommunenullu paasisitsinaa-
nermik annertunerusumik ingerlatsisoqarnissamut pisariaqartitsisoqarnersoq Naalakkersuisut 
misissuiffigisimanerlugu? 

 
 
Apeqquteqaatit makkua tiguneriniit ullut qulit qaangiutsinnagit akineqarnissaat kissaatigaara. 
 
 
 
 

Inussiarnersumik inuulluaqqusillunga 

